
Heraklito joniatarra, eskolaren ildotik nabarmenki urrundu zen. Bere bizitzaz ezer gutxi badakigu ere, “Heraklito Iluna” bezala ezaguna zen. Joniako filosofoen eta Pitagorasen ideiak ezagutu zituen. Heraklito ez da kosmologo arrunt bat, bere ideiak metafisika eta ontologiatik hurbilago daude, unibertsoari buruzko eredu klasikoetatik baino. Heraklito Parmenidesen aurkakotzat ikusi ohi den filosofoa da. 

Zentzuek, aniztasuna eta mugimendua begi bistako dute. Heraklitok, errealitateko jarioaz liluraturik , archearen bilaketari erantzun erabat berria eman zion:

[image: image1]Naturaren lehen ekaia ez da elementu xehe bat, aldakortasun prozesu bera baizik, bilakaera, jarioa. Errealitatea etengabe aldatzen ari den prozesua da. Elementu ezberdinak, jario horren une zehatzak besterik ez dira. Sortzear eta hiltzear aurkitzen da guztia jario horren baitan. Ezerk ez dirau, aldaketa bera baizik. 

“Dena eta ez dena bat dira”
“Inor ezin da erreka berean bitan bainatu”[image: image5.png]

Heraklitok ziklo kosmikoaren teoria defendatu zuen(greziar mitoaren "betiereko itzuliaren" bertsioa); unibertsoak ez du ez hasierarik ez amaierarik, beraz ez da jainko ala gizakiz sortua izan. Suaren antzera, etengabe piztu eta itzaltzen ari da, bilakatzen. Jaiotza oro, heriotz bat da. Unibertsoaren barne legea, kontrakoen borroka da, dialektika, ez batak bestea asaldatzen duelako, elkar funditzen direlako baizik. 
“Gerra da gauza guztien aita eta errege” 

Dena suara itzultzen da. Aireak suaren hiltzea ikusten duen bezala, urak airearena, lurrak urarenae.a. Honela, hotza-bero bilakatzen da, gaua-egun, bakea-guda e.a. Kontrakoek elkarren beharra dute, errealitateko gauza guztiak, kontradikzioaren fruitu dira,  baino era berean, honek armonia sortzen du, armonia dinamiko bat. Gainera Heraklitorentzat, aldaketak ez dira era kaotiko edo irrazional batean gertatzen, unibertsoak barne lege bat baitu, logos edo arrazoi unibertsala(gizakiak ere bere baitan duena). Logosa neurria da, ordena eta armonia bermatzen duena. 
“Allende el tiempo no existe la eternidad; ni seres inmortales sobre y por enccima de este mundo perpetuamente vivo y perpetuamente agonizante” 
[image: image4.png]



 


 

